
AUTORITETI I KOMUNIKIMEVE ELEKTRONIKE DHE POSTARE 

KËSHILLI DREJTUES 

 

Nr.______prot.                                                                                 Tiranë, më___.___.2026 

 

 

V E N D I M 

 

Nr.18, datë 09.09.2026 

 

PËR 

MIRATIMIN E RREGULLORES “PËR REGJISTRIMIN DHE ADMINISTRIMIN E 

EMRAVE TË DOMAIN-EVE “.AL, .GOV.AL, .MIL.AL, .EDU.AL, .COM.AL, .ORG.AL 

DHE .NET.AL”” 

 

 

Këshilli Drejtues (KD) i Autoritetit të Komunikimeve Elektronike dhe Postare (AKEP), me 

pjesëmarrjen e: 

 

Z. Gentian Sala Kryetar 

Znj. Edlira  Dvorani Anëtar 

Z. Armer Juka  Anëtar 

Z. Bleron Dokle Anëtar 

Znj. Diana Dervishi Anëtar 

 

dhe sekretare znj. Dania Nallbani, në mbledhjen e datës 09.09.2026, sipas procedurës së 

përcaktuar në ligjin nr. 54/2024 “Për komunikimet elektronike në Republikën e Shqipërisë”, 

ligjin nr. 8480, datë 27.05.1999 “Për funksionimin e organeve kolegjiale të administratës 

shtetërore dhe enteve publike” dhe Rregullores së Brendshme për organizimin dhe funksionimin 

e Autoritetit të Komunikimeve Elektronike dhe Postare (AKEP)” miratuar me vendimin nr. 11, 

datë 31.03.2026, të Këshillit Drejtues të AKEP, me propozim të Drejtorisë së Teknologjisë dhe 

Sigurisë Informatike, shqyrtoi çështjen me objekt:   

 

- Miratimin e Rregullores “Për regjistrimin dhe administrimin e emrave të domain-eve “.al, 

.gov.al, .mil.al, .edu.al, .com.al, .org.al dhe .net.al” 

 

 

BAZA LIGJORE: 

 

Pika 1 e nenit 133 të ligjit nr. 54/2024 “Për komunikimet elektronike në Republikën e  

Shqipërisë”.  

 

KËSHILLI  DREJTUES: 

Nga shqyrtimi i materialit shkresor të përbërë si më poshtë: 

 

1. Projektrregullore “Për regjistrimin dhe administrimin e emrave të domain-eve “.al, .gov.al, 

.mil.al, .edu.al, .com.al, .org.al dhe .net.al””; 

2. Qëndrimi i AKEP, për komentet e palëve të interesuara pas këshillimin publik; 

3. Projektvendimi i arsyetuar; 

4. Relacioni shoqërues i Projektvendimit. 

 

Si dhe duke iu referuar diskutimeve në mbledhje mbi çështjen, dhe bazës ligjore të sipërcituar,  

 

VËREN: 

 

1. Këshilli Drejtues i AKEP, me vendimin nr. 12, datë 16.04.2026, ka miratuar për këshillim 

publik projektrregulloren “Për regjistrimin dhe administrimin e emrave të domain-eve “.al, 

.gov.al, mil.al. . edu.al, .com.al.,. org.al, dhe .net.al”. 

2. Projektrregullorja është hartuar në zbatim të pikës 1 të nenit 133 të ligjit nr. 54/2024 “Për 

komunikimet elektronike në Republikën e Shqipërisë”, në përputhje me gërmën “dh” të pikës 

2 të nenit 12 të këtij ligji dhe me Vendimin e Këshillit të Ministrave nr. 219, datë 17.04.2025 

“Për miratimin e rregullave për qëllime të sigurisë, qëndrueshmërisë dhe saktësisë në 

regjistrimin e të dhënave për domain-name-t “.al””.  

3. Projektrregullorja synon krijimin e një kuadri rregullator të ri dhe të përditësuar për 

administrimin e emrave të domain-eve “.al”, duke harmonizuar administrimin e regjistrit 

kombëtar me zhvillimet ligjore, teknologjike dhe praktikat bashkëkohore ndërkombëtare.  

4. Procesi i këshillimit publik u zhvillua për një periudhë 30-ditore, nga data 20.04.2026 deri 

më 20.05.2026, përmes publikimit të saj në faqen zyrtare të internetit të AKEP. 

5. Në vijim të miratimit për këshillim publik, në datën 22 prill 2026, projektrregullorja iu 

dërgua për vlerësim disa prej institucioneve publike qendrore dhe vendore, të cilat 

regjistrojnë domain-e në zonën “.al”, pranë AKEP, konkretisht: Kryeministrisë, Kuvendit të 

Shqipërisë, Shoqatës Kombëtare të Bashkive të Shqipërisë, Autoritetit Kombëtar për  

Sigurinë Kibernetike, Komisionerit për të Drejtën e Informimit dhe Mbrojtjen e të Dhënave 

Personale si dhe Drejtorisë së Përgjithshmë të Pronësisë Industriale. 

6. Në përfundim të procesit të këshillimit publik, pranë AKEP janë depozituar komente nga 

Komisioneri për të Drejtën e Informimit dhe Mbrojtjen e të Dhënave Personale, shoqëria 

“One Albania” sh.a., regjistrarët “Host.al” sh.p.k., “WebHost” sh.p.k., “Keminet” sh.p.k., si 

dhe Qendra Shkencë dhe Inovacion për Zhvillim (SCIDEV).  

7. Në përfundim të shqyrtimit të komenteve të paraqitura, AKEP ka përgatitur:  

- Projektrregulloren “Për regjistrimin dhe administrimin e emrave të domain-eve ".al., 

.gov.al, .mil.al, .edu.al, .com.al, .org.al dhe .net.al”, që përbën versionin përfundimtar të 

dokumentit pas procesit të këshillimit publik;  

- Dokumentin “Qëndrimi i AKEP mbi komentet e palëve të interesuara”, ku janë analizuar 

dhe argumentuar të gjitha komentet e paraqitura gjatë procesit të konsultimit publik.  

8. Në përfundim të procesit të konsultimit publik, projektrregullorja ka pësuar disa ndryshime, 

që konsistojnë në plotësime, riformulime dhe saktësime, me qëllim rritjen e qartësisë së 

dispozitave, garantimin e sigurisë juridike dhe harmonizimin e tyre me ligjin nr. 54/2024, 

ligjin nr. 124/2024 “Për mbrojtjen e të dhënave personale”, si dhe me praktikat 

ndërkombëtare të administrimit të regjistrave kombëtarë të domain-eve (ccTLD).  

Ndryshimet e reflektuara lidhen kryesisht me përkufizimet, procedurat e regjistrimit, 

transferimit, pezullimit, bllokimit dhe fshirjes së domain-eve, verifikimin e të dhënave të 

regjistrimit, mbrojtjen e të dhënave personale, funksionimin e shërbimit RDAP, kriteret e 

akreditimit të regjistruesve, si dhe me përmirësime të karakterit teknik dhe redaksional, me 

qëllim sigurimin e një zbatimi sa më efektiv të rregullores.  

 

PËR KËTO ARSYE: 

 

Bazuar në pikën 1 të nenit 14, dhe pikën 1 të nenit 15 të ligjit nr. 54/2024 “Për komunikimet 

elektronike në Republikën e Shqipërisë” dhe ligjin nr. 8480, datë 27.05.1999 “Për funksionimin 

e organeve kolegjiale të administratës shtetërore dhe enteve publike”, Këshilli Drejtues i AKEP, 

 

VENDOSI: 

 

1. Të miratojë Rregulloren “Për regjistrimin dhe administrimin e emrave të domain-eve “.al, 

.gov.al, .mil.al, .edu.al, .com.al, .org.al dhe .net.al.”” si dhe “Qëndrimin e AKEP mbi 

komentet e palëve të interesuara”, sipas dokumentit bashkëlidhur. 

2. Ky Vendim dhe Rregullorja për regjistrimin dhe administrimin e emrave të domain-eve “.al, 

.gov.al, .mil.al, .edu.al, .com.al, .org.al dhe .net.al”, të publikohen në faqen zyrtare të 

internetit të AKEP www.akep.al. 

3. Ngarkohet administrata e AKEP, për ndjekjen dhe zbatimin e këtin vendimi.  

 

Ky vendim hyn në fuqi menjëherë. 

 

 

    

   Kryetar               Anëtar            Anëtar                    Anëtar                       Anëtar                

 Gentian Sala         Edlira Dvorani         Armer Juka          Bleron Dokle         Diana Dervishi              

